
Shri Vishnu Ashtakam

ಶ್ರೀವಿಷ್ಣ್ವಷ್ಟಕಂ

.. ಶ್ರೀಗಣೇಶಾಯ ನಮಃ ..
ಜಗನ್ನಾಥಂ ವಿಶ್ವವಂದ್ಯಂ ಶಂಖ ಪದ್ಮ ಗದಾ ಧರಂ .

ತಥಾ ಚಕ್ರಧರಂ ದೇವಂ ತಂ ವಿಷ್ಣುಂ ಪ್ರಣಮಾಮ್ಯಹಂ .. 1..

ತುಲಸೀ ವನಮಾಲಾ ಚ ಪದ್ಮಮಾಲಾ ಧರಂ ಪ್ರಭುಂ .

ಚತುರ್ಭುಜಂ ನೀಲವರ್ಣಂ ತಂ ವಿಷ್ಣುಂ ಪ್ರಣಮಾಮ್ಯಹಂ .. 2..

ಕಿರೀಟಂ ಕುಂಡಲಂ ರಮ್ಯಂ ಪೀತವಸ್ತ್ರಧರಂ ವಿಭುಂ .

ಶ್ರೀವತ್ಸಚಿಹ್ನಸಂಯುಕ್ತಂ ತಂ ವಿಷ್ಣುಂ ಪ್ರಣಮಾಮ್ಯಹಂ .. 3..

ಆಜಾನುಬಾಹುಕಂ ಶಾಂತಂ ಲಕ್ಷ್ಮೀಕಾಂತಂ ಮನೋಹರಂ .

ಮುಕುಟಂ ರತ್ನಸಂ ಯುಕ್ತಂ ತಂ ವಿಷ್ಣುಂ ಪ್ರಣಮಾಮ್ಯಹಂ .. 4..

ಮುಖಸುಂದರಪದ್ಮಾಕ್ಷಂ ಕರ್ಣಕುಂಡಲಸುಂದರಂ .

ಪದ್ಮನಾಭಸ್ವರೂಪಂ ಚ ತಂ ವಿಷ್ಣುಂ ಪ್ರಣಮಾಮ್ಯಹಂ .. 5..

ಕ್ಷೀರಸಾಗರಮಧ್ಯಸ್ಥಂ ನಾಗಾಸನಕರಂ ಪ್ರಭುಂ.
ನಾರಾಯಣ ಇತಿ ಖ್ಯಾತಂ ತಂ ವಿಷ್ಣುಂ ಪ್ರಣಮಾಮ್ಯಹಂ .. 6..

ಬ್ರಹ್ಮಶಂಕರ ವಿಷ್ಣವಾದಿ ಸ್ತುತಿಂ ಕುರ್ವಂತಿ ಸರ್ವದಾ .

ಸಚ್ಚಿದಾನಂದರೂಪಾಖ್ಯಂ ತಂ ವಿಷ್ಣುಂ ಪ್ರಣಮಾಮ್ಯಹಂ .. 7..

ಸತ್ಯಜ್ಞಾನಮನಂತಂ ಚ ಪರಬ್ರಹ್ಮಸ್ವರೂಪಕಂ .

ಮಮಾತ್ಮವ್ಯಾಪಕಂ ಹ್ಯೇಕಂ ತಂ ವಿಷ್ಣುಂ ಪ್ರಣಮಾಮ್ಯಹಂ .. 8..

ವಿಷ್ಣ್ವಷ್ಟಕಮಿದಂ ಸ್ತೋತ್ರಂ ಶ್ರದ್ಧಯಾ ನಿರ್ಮಿತಾ ಮಯಾ .

ಸಮರ್ಪಯಾಮ್ಯಹಂ ವಿಷ್ಣೋ ಪ್ರಸನ್ನೋ ಭವ ಸರ್ವದಾ .. 9..

ಇತಿ ಗಾಯತ್ರೀಸ್ವರೂಪ ಬ್ರಹ್ಮಚಾರೀವಿರಚಿತಂ ಶ್ರೀವಿಷೇವಷ್ಟಕಂ ಸಂಪೂರ್ಣಂ ..

